
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫০
বহুবিবাহ।



আপাততঃ বিরুদ্ধবৎ প্রতীয়মান উল্লিখিত উভয়বিধ শাস্ত্রসমূহের সর্ব্বতোভাবে অবিরোধ সম্পাদন হয়। যথা,




ব্রহ্মচারী গৃহস্থ বানপ্রস্থো যতিস্তথা।

ক্রমেণৈবাশ্রমাঃ প্রোক্তাঃ কারণাদন্যথা ভবেৎ[১]।






 ব্রহ্মচারী, গৃহস্থ, বানপ্রস্থ, যতি যথাক্রমে এই চারি আশ্রম বিহিত হইয়াছে; কারণ বশতঃ অন্যথা হইতে পারে।

এই শাস্ত্রে প্রথমতঃ যথাক্রমে চারি আশ্রম বিহিত হইয়াছে, অর্থাৎ প্রথমে ব্রহ্মচর্য্য, তৎপরে গার্হস্থ্য, তৎপরে বানপ্রস্থ, তৎপরে পরিব্রজ্যা অবলম্বন করিবেক; কিন্তু পরে, বিশিষ্ট কারণ ঘটিলে এই ব্যবস্থার অন্যথাভাব ঘটিতে পারিবেক, ইহা নির্দ্দিষ্ট হইয়াছে। সুতরাং, বিশিষ্ট কারণ ঘটনা ব্যতিরেকে, পূর্ব্ব ব্যবস্থার অন্যথাভাব ঘটিতে পারিবেক না, তাহাও অর্থাৎ সিদ্ধ হইতেছে। এক্ষণে, সেই বিশিষ্ট কারণ নির্দ্দিষ্ট হইতেছে। যথা,






সর্ব্বেষামেব বৈরাগ্যং জায়তে সৰ্ববস্তুষু।

তদৈব সন্ন্যসেদ্বিদ্বানন্যথা পতিতো ভবেৎ।

পুনর্দারক্রিয়াভাবে মৃতভার্য্যঃ পরিব্রজেৎ।

বনাদ্বা ধূতপাপো বা পরং পন্থানমাশ্রয়েৎ।

প্রথমাদাশ্রমাদ্বাপি বিরক্তো ভবসাগরাৎ।

ব্রাহ্মণো মোক্ষমন্নিচ্ছিন্ ত্যক্ত্বা সঙ্গান্ পরিব্রজেৎ[২]।






 যখন সাংসারিক সর্ব্ব বিষয়ে বৈরাগ্য জন্মিবেক, বিদ্বান ব্যক্তি সেই সময়েই সন্ন্যাস সাশ্রয় করিবেক, অন্যথা, অর্থাৎ তাদৃশ বৈরাগ্য ব্যতিরেকে, সন্ন্যাস অবলম্বন করিলে পতিত হইবেক। গৃহস্থাশ্রমকালে স্ত্রীবিয়োগ ঘটিলে, যদি পুনরায় দারপরিগ্রহ না ঘটে, তাহা হইলে সন্ন্যাস অবলম্বন করিবেক; অথবা বানপ্রস্থাশ্রম


	↑ চতুর্বর্গচিন্তামণি-পরিশেষখণ্ডধৃত কূর্ম্মপুরাণ।}}

	↑ চতুর্বর্গচিন্তামণি -পরিশেখশুধুভ কূর্ম্মপুরাণ।

		 এই পাতা শেষ সম্পাদিত হয়েছে ১৪:১৯টার সময়, ২০ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

